
Der Bersntoler Museum: museen,
sproch ont kultur en Bersntol

Der Filzerhof, de Mil, de Sog van Ridel, s Kulturinstitut ont ondra sitzn stelln vour en de lait s lem en inser tol

aischiar simhundertjor: a
longa gschicht, an hoff as
hot tsechen vil familie as
sai’ virpai onta s hom galep
van sell as de lontschoft en gem
hot. A gschicht as ber iaz sechen
meing en ausstell , Filzerhof 1324,
de oltn heff van Bersntol” as ist
kemmen organisiart van
Bersntoler Kulturinstitut ver za
denken de 20 jor van Filzerhof
abia museum. S jor 1324 denkt der
earst dokument as se sai’ guat za
vinnen bo as kimmp nominart der
hoff.
Ober de kultur van tol hot nét lai
de soi ausstell: s hot der Bersntoler
Museum, as ist an museum
gamocht va mearer sitzn as gem en
de lait de meglechket za sechen s
lem ont de orbetn as sai’ bichte
gaben ver en inser gamoa‘schoft.
An iatn sitz gip en de pasuacher de
meglechket za kennen a stuck va
de inser gschicht, de inser kultur,
de inser sproch, de praich ont olls
sell as ist bichte ver de inser
gamoa’schoft.
Der Filzerhof ist gaben der earste
sitz van sell as ist dora kemmen
der “Bersntoler Museum” ont s ist
fursche der sitz as derstellt pesser s
lem en Bersntol. Er zoak en de

pasuacher abia as ist gaben s lem
va de familie van Tol doin jor. Der
museum ist offet van moi finz en
leistagest. En moi ont leistagest,
lai der sunta nomitto, en prochet,
en vraita ont en sunta nomitto ont
en heibeger on tagest, eirta,
pfinsta, sonsta ont sunta.

De Sog van Rindel ist a venezianer
sog as ist kemmen inngabichen en
2010. S ist an sitz van Bersntoler
Museum as gip bért en holz, puntn
pet en bolt ont de orbetn va de
sogerai. Doi sog, as vinn se nem en
tol va Balkof en Vlarotz, hot sog
ver de lait as semm omandum
galept sai, s gaholz as de noat hom
gahopt ver za paun ont de ist
kemmen praucht finz en de leistn
van visker jor. De Sog van Rindel
ist offet en heibeger ont en agest,
der ma’ta nomitto.

Ont iaz de Mil va Oachlait. Ver za
stelln au an museum af en lont van
bersntoler gamoaschoft, der
Kulturinstitut hot kaft ont
augamocht an olta mil en Oachlait,
as geat pet en bosser van tol
Rigolor. Der ocker hinten de mil
kimmpt gaorbetet pet mearer
schort gran as men hot praucht ont
gaorbetet doin jor. Men hot
gaorbetet kourn, gerst, hober ont

Adunata Riflessione sul ruolo della comunita trentina

en de sunsait turkenboaz ont boaz.
S kourn, an tipische gran van perg,
holtet de kelt aus ont tuat pahenn
za gea’ au ont oraiven ont s bockst
en mogara heart aa. De Mil va
Oachlait, mu men sa pasuachen
van prochet, der pfinsta ont der
sonsta ont en heibeger ont agest,
der mitta, vraita sonsta on sunta
nomitto.
Ver derbail hom ber garift pet de
sitzn van Bersntoler Museum. S
hot sn ondra, abia de Gruab va
Hardimbl ont S Pergmandlhaus,
ober ber barn sn kloffen as de
ondra saitn!
Ver ondra informazionen asn
Bersntoler Museum, mu men
sechen en internet as de sait
www.bersntol.it oder u’riaven s
Bersntoler Kulturinstitut en Palai.
LORENZA GROFF

Filzerhof 1324, 1a lunga eredita dei masi mocheni. La mostra,
organizzata in occasione dei vent’anni di apertura della sede
museale “Filzerhof”, é stata inaugurata sabato 21 aprile e
sara, insieme alle altre sedi del Bersntoler Museum, il cuore
del turismo culturale 2018 nella nostra valle

